ITSASU

24,5 km 1306 m

Distantzia Desnibela
8h30

Iraupena

Mondarrain eta Artzamendi

Tipologia Zedarriak

Itzulia 1., 2, 3 zatia: PR
4, zatia: PR, eta gero GR10
5. zatia: GR10, eta gero PR
6., 7, 8, 9 zatia: PR

Itsasuko herriko plazan, joan 200 metrora seinalatutako aparkalekurantz. Horretarako, hartu
Bonnet hotel eta jatetxearen aitzinetik pasatzen den errepide ttipia, 200 metro geroago joan

eskuinera, eta autoa hor utzi.

GPS datuak: UTM : 628747 - 4798873 Lat/Long : 43.33166/-1.41190

Muino eta mendien arteko
ibilbide eder hau mendian ibiltzeko
usaia duten jendeentzat da. Ibilaldi
luzean, Mondarraineko gailurretik
eta gero Artzamenditik, bi ikuspegi
ederrez gozatzeko parada izanen
duzu. Gainera, bertako animaliak
ezagutuko dituzu ere, hala nola
betizuak, pottokak, manexak eta
Akitaniako behi gorriak. Abere ho-
riez gain, fauna eta flora aberatsa
dago ere. Bestalde, ibilbidearen
erdian dagoen Esteben Borda
jatetxean bazkaria eta pausa egin
daitezke, eguneko bigarren igoera
hasi baino lehen. Artzamendiren
ondotik, harantto basati baterantz
doan jaitsierak ibiltaria liluratu-

ko du. Azkenik, Atekagaitzeko
errepide ederrean bururatzen da
itzulia. Kirolari ausartenek ibilbide
hau korrika egin dezakete, mendiko
lasterketa baten moduan.

QTR

1. ZATIA > Itsasuko herritik Legarreko lepora

UTM: 628747 - 4798873

Aparkalekutik atera, eta errepidean, joan eskuinera. 1770 m
ibili ondoan, bidegurutzean, hartu pareko errepidea.
Gero, 200 m urrunago, bide-adarkatzean, joan eskuinera.
Zubia zeharkatu eta joan ezkerrera. Errepidearen bukae-
ran, oihanpe batetik doan bidetik jarraitu, bidegurutzera
iritsi arte. Eskuinera eta gora doan lehen bidexka hartu.
Bidexka lehenik zabala da; gero, hertsitzen da, pentzeen
artetik pasatzen da, eta oihanpe batean sartzen da.
Ezkerreko hormatxo baten bazterretik 100 m ibili. Gero,
bihurgune batean dagoen errepide batera iritsi. Ezker-
rera igo. 200 m geroago, pentze batean, guti ageri den
bidea hartu. Bide horretatikjarraitu, binurgunez bihurgune.
Gaztainondo oihantto baten heinean, utzi bidexka
ezkerrean eta segitu eskuineko bidetik. lgoeran, utzi
ezkerreradoanbidexka etasegitubidetik zuzen. Bihurgune
batera iritsi, eta bidetik segitu, eskuinera doan bidexka
belartsu bat utziz. 50 m ibili, eta xeila baten heinean, joan
eskuinera. Tuia hesi baten bazterretik ibili. Aitzina segitu,
Legarreko lepora iritsi arte.

2. ZATIA > Mondarraineko igoera

UTM: 627584 - 4797534

Errepidea zeharkatu. Hesiaren ondotik, joan bide zabaletik.
lgo bidexka harritsu horretatik, Amezketako lepoan zuhaitz
arraxintsuz osaturiko oihan batera iritsi arte. Zuhaitzen
itzulia egin eskuinetik. Oihanaren bazterretik ibili, eta
Mondarraineko gailurrera igotzen segitu. lgoera zuta da,
eta pagadi eder batera iristen da. Orduan, erne egon,
oihanpeko bidea ez baita agerikoa. Seinale horiei jarraitu.
Oihana zeharkatu, harri mokorrez betea den eta zuhaitzek
estali gabeko eremu batera iristeko. Bidexkak arroka pareta
baten artetik igotzen den patar zutaren oinera darama.
Bidetik joan. Gailurraren beherean dagoen ordokira iritsi.
Arroka mokor handi batzuetarantz joan, ezkerrera. Arroka
pareta baten bazterretik ibili, eskuinetik. Igoera labur bat
hasi, elorri zuri eder baterantz. Hamarnaka metro geroago,
Mondarraineko gailurrera iritsi.

3, ZATIA 5 = - e

IBILBIDEEN TOPOGIDA

INTERESGUNEAK

< Betizua

Euskal Herriko behi basati ttipia da.
lle gorrixkak eta itxura ahula ditu.
Espezie arraroa da, basatia.
Mondarrain eta Artzamendiko
mendi mazeletan ikus daiteke.
Kasu eman, bereziki betizu kumeak
amen ondoan daudelarik.

< Mondarraineko gailurra
Zerua argi dagoelarik, Mondarraineko
gailurretik ikuspegi zoragarria dago
Lapurdi guzira eta Baxenabarreko
zati batera. Antzinako gotorleku
baten hondakinak dauden behatoki
horretatik, Pirinioetako mendilerroa
ikus daiteke, ozeanotik Bearnoko
gailur garaietaraino.

UTM: 627166 - 4795534

< Artzamendiko eihera
harriak

1771tik ustiatua, Artzamendiko
kareharri arrosa besteak beste
eihera harriak fabrikatzeko
erabiltzen zen. Lehenik, idiek
tiratutako tresnekin lekuak husten
ziren. Gero, produktu horiek
Kanbon ontziratzen ziren.

Eta, azkenik, Baiona eta Akizeko
eiheratarako erabiltzen ziren.
UTM: 629360 - 4793739

Segida ondoko orrialdean

<+ Harrespilak

Burdin Aroko (K.a. 800-300)
hilobi-monumentuak dira harrespilak
edo cromlechak. Harriz osatutako
zirkuluak dira, lurrean bertikalki
hondoratuak. Hilobi honen erdian
“zista” izeneko gela bat dago,
hildakoaren hondakin erraustuak
gordetzen dituena. Harrespilek
frogatzen dute euskal mendietan
050 aspalditik jendea bizi izan dela.
UTM: 628513 - 4792350

Mondarrain eta Artzamendi (segida)

3. ZATIA > Zuharretako Iepora

UTM: 627166 - 4795534

Gailurretik dagoen ikuspegiaz gozatu. Ondotik, ibilaldia
segitu, baina beste aldetik joanez. Gurutzearen eskuinal-
detik pasatu, eta jaisten hasi. Kontuz ibili lehen jaitsiera
zatian, aski zuta baita. Arroka pareta baten ezkerretik
joan eta arroka mokor altuen artetik doan bidexkatik
segitu. Lepo batera daraman soropila jaitsi. Kabalendako
korrale baten eskuinetik pasatu, eta arras ongi ageri den
bidexkatik joan, mendi mazelatik. Elorri zuriz beteriko eta
muino belartsu baterantz jaisten den eremua zeharkatu.
Jaisten segitu, bide batera iristeko. Eskuinetik jarraitu,
Zuharretako lepora iritsi arte.

4. TATIA > Ahatxemendiko lepora

UTM: 626697 - 4794117

Zuharretako lepoan bidexka bat baino gehiago daude.
Erne egon beraz, eta GRIO errepidearen eskuinean, mendi
mazelan, Bizkailuzeko gainerantz igotzen den lurrezko
bidea hartu. Ondotik ibilbidea nabariagoa da. Tontor-lerroan
ibili, hortik gehiegi urrundu gabe. 1,5 km ibili ondoan,
tontor-lerroa zabaldu egiten da. Erne egon eta tontor-
lerroaren goiko aldean ibili, mundrunatua den bide
batera iristeko. Orduan, joan ezkerrera. Lehen bihurgunera
iritsi eta bidetik jarraitu, eskuinera doan beste bidea
utziz. Jaisten segitu eta Ezteben Borda jatetxe eta ater-
petik hurbil pasatu. 250 m urrunago, joan ezkerrera, GR10
bidearekin hesia partekatzen duen bidetik. Errepidea
berreskuratu ondoan, hortik jarraitu, Eguzkimendiko
lepora iritsi arte.

5. ZATIA > Artzamendiko igoela

UTM: 627164 - 4791692

Errepidea zeharkatu, eta lurrezko bide zabaletik joan.
Bidean 100 m ibili, eta hartu ezkerreko bihurgunea,
eskuinera doan beste bidea utziz. Hortik jarraitu, bi
pentze-sartze dituen ordoki ttipi batera iritsi arte. Joan
ezkerrera, GR10 bidearen ber-bera den bidexkatik. Bidea
patarrean gora doa, oteen artetik eta hesi baten bazterre-
tik. Pentze lurzatiaren bukaeran, joan ezkerrera, bidexka
batetik. Errepide batera iritsi. Joan eskuinera, eta errepi-
dean 2,5 km ibili, Artzamendiko gailurreraino.

6. ZATIA > Bazkalekuetan

UTM: 629255 - 4793509

Bi hormatxoen artean dagoen radarraren eskuinetik joan.
Erne egon eta seinaleei jarraitu, hori baita jaitsieraren
hasieran bide onetik joateko molde bakarra. Batere
agerikoa ez den bide belartsu batetik joan, eta 1,2 km
ibili. Gero, lur azalean gaina hartzen duten harkaitzetatik
hurbil pasatu. Han, bidea nabariagoa bilakatzen da, gisa
bereko beste harkaitz batzuetara iritsi arte. Erne egon
berriz, eta seinaleei jarraitu. Geruza meta baten itxurako
arroka pareta baten bazterretik ibili, apalgune nagusiari
jarraituz. Pasatu ezkerraldean dauden bi hondakin, eta
segitu ibar-zilatutik behera. Hirugarren hondakin baten

heinean, bide belartsu zabal batetik joan eta arroka pareta
baten eskuinetik pasatu. Bide belartsu batean 360 m ibili.
Eta ezkerretik jaisten hasi.

7. ZATIA > Latseko ibarrerantz jaistea

UTM: 629598 - 4795379

Bidexka geruza meta baten itxurako arroka pareta
baterantz doa, ote gune bat pasatzen du eta patar
zutean jaisten da. Gero, mendi mazelako eremu lau bate-
tik jarraitu. Litamendu bat zeharkatu eta bide bazterreko
haritz baten ondotik pasatu. lIbarxkatik atera ondoan,
bidea ezkerrera doa. Bihurgunearen ondotik, berehala,
eskuinera doan bidexka utzi, eta zuzen jarraitu, bidexka
lautik. Gailur borobildu batera iritsi, eta hortik jaitsi,
korralera iristeko. Joan ezkerrera eta jarraitu mendi
mazelako bidexkatik; lehenik lurrezkoa da, eta gero hare-
harri arrosazko blokeak ditu. Litamendua pasatu ondoan,
bidea beste gailur borobildu baterantz jaisten da, eta elorri
beltz handi baten ondotik pasatzen da. Urrunago, zumalakar
zuhaixka ttipien artean, jaitsierako patarra zuta bilakatzen da,
eta, gero, oihanpe batera iristen da. Ibilbideari jarraitu, eta
bidexka zabal batera iritsi. Joan eskuinera. Bide-adarka-
tzeraino jaitsi, eta joan ezkerrera, eskuinerantz gora doan
bidexka zabal bat utziz. 100 m urrunago, bide berri bat
eskuinera doa. Bide hura utzi, eta errepidera iritsi.

8. ZATIA > Herrira itzultzea

UTM: 628531 - 4795172

Errepidean, joan eskuinera. 2,3 km ibili, Latsea auzora
iritsi arte. Pilotaleku bat pasatu ezkerraldean, eta errepide
nagusitik jarraitu. Ezkerretara bihurgune bat egin
ondoan, errepideak Errobiko haitzarte ederretik jarraitzen
du, Atekagaitz izeneko leku ezagunetik. Haitzartetik
atera ondoan, auzo bat zeharkatu. Bide-adarkatze batean,
joan ezkerrera, eta, gero, lehen errepidea hartu ezkerrera.
Aparkaleku baten ondotik pasatu, eta hura eskuinaldean
utzi. 100 m urrunago, joan ezkerrera, oihanpeko bide
batetik. 470 m ibili. Bidegurutze batera iritsi. Ibilbidea
joanekoan ere hortik pasatzen zen. Beraz, kontrako bidetik
joan, eta aparkalekura iritsi.

7.ZATIA

IBILBIDEEN TOPOGIDA

< Atekagaitz

Sarrazenoen kontra gudukatu
zen Karlomagnoren zalduna zen
Errolan. 778. urtean, mugarantz
zihoala, arroka batek Errobi ibaiaren
hegiko pasabidea oztopatu zion.
Zaldiaren putar ukaldi batek
arroka bitan hautsi zuen, eta hala
Errolanek hegoalderantz jarraitu
ahal izan zuen.

UTM: 629674 - 4797000

ARRETAZ IBILTZEKO LEKUAK

- Jaitsiera maldatsua eta lerrakorra
izan daiteke denbora hezea delarik
UTM: 627166 - 4795534

- Zedarriei kasu eman, denbora
lainotsua delarik ez galtzeko
UTM: 626697 - 4794117

- Erne egon jaisterakoan, teknikoa
baita
UTM: 629598 - 4795379

EKIPAMENDUAK ETA ZERBITZUAK
Ezteben borda

Ibiltari aterpea, jatetxea. Komunak
erabil daitezke, bertan jan edota
edanez

UTM: 626545 - 4791759

Ibilbideen erabilbidea

ZAILTASUN MAILEN
ADIERAZLEAK

Oinezkoen mendi ibilbideak
zailtasunaren arabera sailka-
tuak dira zirkuitu bakoitzaren
fitxa praktikoan.

Gisa horretan, Oinezko Ibilaldien
Frantziako Federazioaren
gomendioak jarraitzen ditugu.

00 e11aza: 2 oren baino
gutiagoko ibilaldia.

Familian egiteko arras egokia,
bide ongi markatuetan.

Erfaza: 3 oren baino gutiagoko
ibilaldia.

Familian egin daiteke. Bidexka
batzuetan pasagune zailxea-
goetan pasatuz.

Ertaina: 4 oren baino gutiago-
ko ibilaldia. Ibiltzeko ohitura
duten ibiltarientzat. Batzutan
kirol mailako lekuetan edo
desnibela duten maldetan.

1aila: 4 oren baino gehiagoko
ibilaldia. Ohitura duten ibiltari

ZEDARRIZTATZE ITUNA

kirolarientzat. Ibilbidea luzea
edota zaila da (desnibelatua,
pasagune korapilatsuak).

MENDI BIZIKLETAZKO
IBILALDIAK:

0s0 e11aza: bide zabala eta
gurpiletarako egokia; 300 m
baino gutiagoko desnibela.

Ermaza: gurpiletarako nahiko
egokia den bidexka; 300m
baino gutiagoko desnibela.
Ertaina: bidexka teknikoa, 800 m
baino gutiagoko desnibela.

Z4ila: bidexka oso zaila, 300
eta 800 m arteko desnibela.

DESNIBELA
Fitxetan agertzen den desnibela,
igoera guzien gehiketa da.

IBILALDIAREN IRAUPENA
Zirkuitu bakoitzarentzat
emana den iraupena gutxi
gorabeherakoa da.

Kontuan hartzen ditu ibilbi-
dearen luzetasuna, desnibela

eta izan litezkeen zailtasunak.
Ibilaldi denbora geldialdirik
gabe kalkulatua da.

PR® LABELIZATUAK

DIREN IBILBIDEAK

Label horren bitartez, Oinezko
Ibilaldien Frantziako Federa-
zioak onesten du oinezko
ibilbide andana bat, kalitate
irizpideen arabera. Hautua
egiten da, plazer irizpideen,
irizpide teknikoen, turismo eta
ingurumen irizpideen arabera
(informazio gehiagorako:
www.ffrandonnee.fr)

GPS DATUAK

Abiapuntuaren datua,
latitude/longitudetan ematen
da, zure ibilgailuaren

GPSan sar dezazun.
Gainerako datuak (ibilbi-
dearen geldiguneak) UTM
datuetan emanak dira. Hona
erreferentziazko formatua:
WGS 84 - UTM 30T

Hemen aurkezten dizkizugun bidexkak oinezkoen ibilbideak dira (PR®) eta horiz markatuak
dira. Halarik ere, bide zati batzuk ibilbide luzeekin (GR) batera litezke; eta kasu horietan,
marka zuri-gorriei jarraitu beharko zaizkie. ibilbide fitxetan zehaztuko zaizu hori.

PAYS

TOKIKO BIDEXKA

Norabide.ona

Itzul ezker

Itzul eskuin

Norabide okerra

TOKIKOIBILBIDE LUZEA| IBILBIDE LUZEA

GR vTT

BIDEXKA

Jokamolde egokiak
mendi ibilaldietan

Ipar Euskal Herriko bidexketan ibili nahi bada,

natura errespetatzen duen jokamoldea izan behar da,
baina baita lurralde hori biziarazten duten emazte eta
gizonak errespetatzen dituen jokamoldea ere.
Horretarako, garrantzitsua da arau batzuk errespetatzea.

Abiatu aitzin, presta zaitez

- Ez zaitezela abia beharrezkoa den materialik gabe
(mapa, ura, jantzi egokiak, etab.).

- Ez zaitezela bakarrik abia edo, hala eginez gero, hurbileko
bati edo herriko etxeari jakitera emaiozu (zenbait lekutan
telefono sarerik ez da eta ezin atzemana bilaka zaitezke).

- Erreketako ura ez ezazula edan eta ez zaitezela honetan
baina.

- Eguraldiari buruz informa zaitez, erabat alda daiteke.
Jakinean izan zaitez garai hauetaz: lur-erretze, ihizi,
oihan-lanetako eta abar.

Natura zain ezazu

- Zakua har ezazu zure hondakinak eramateko.

- Abereak urrunetik eta isilik beha itzazu.

- Basalorerik, baiarik edota onddorik ez ezazula bil baimenik
gabe.

- Lekuan emana den seinaletika errespeta ezazu eta zaude
bidexka zedarrituetan.

Laborantza eta artzaintza aktibitateak erespeta itzazu

- Autoan ibil zaitez emeki abere taldeetatik hurbiltzean.

- Autoa aparka ezazu horretarako antolatuak diren lekuetan,
zirkulazioa ez trabatzeko

- Ez zaitezela ibiltzera joan zure zakurrarekin, bestela, loturik
atxik ezazu.

- Xeilak hets itzazu, handik pasa ondoan.

- Ibilbideen gaindi dauden jabego pribatuak errespeta itzazu.

- Libre diren animalengandik urrun egon zaitez eta ez itzazula
bazka.

- Ez ezazula surik eta barbakoarik pitz.

- Kanpa ezazu baimenduak diren guneetan bakarrik.

Zure hondakinen kudeaketa

Zure ibilaldietan, hondakinak zure bizkar-zakuan atxiki
itzazu. Etxerat heltzerakoan, hondakinak bereiz itzazu eta
bigarren bizi bat ukan dezakete!

